
 

 
 
 

 

ᐧᐁᓀᓐ ᑫᐅᓀᓐᒋᑫᑕᒪᐧᐃᒃ 

ᐧᐃᐊᓐᑕᐧᐃᐃᑯᐊᓐ?  
 
 

ᐅᐧᐃᓐᑕᒪᑯᐧᐃᓂᐧᐊ ᐅᓐᑌᕆᐅ ᑭᐧᓀᔥ 

ᑲᑕᔑᑲᓇᐧᐁᓂᒥᓐᐧᑕ ᑭᒋᐊᐧᐃᑲᒥᑯᒃ 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
ᐅᐅᐧᐁ ᒪᓯᓇᐃᑲᓐ ᑭᐅᓐᒋᐅᔑᒋᑲᑌ PoET ᔕᐧᐊᓄᒃ ᓀᑲᐱᐊᓄᒃ 

ᐊᓄᑭᐧᐃ ᐅᓇᒋᑫᐧᐃᓐ ᑲᐸᒥᓇᒧᐧᐊᒡ 

ᑫᔭᐱ ᐧᐃᑭᑫᓐᑕᒪᓐ ᐅᐅᐧᐁ PoET ᐊᓄᑭᐧᐃᓐ, ᐃᓇᐱᓐ ᒪᒪᑲᑕᐱᑯᒃ 
www.poetproject.ca 

 
ᑲᑭᐅᔑᒋᑲᑌᒃ ᐅᐅᐧᐁ ᒪᓯᓇᐃᑲᓐ ᑭᐸᑭᑎᓇᑲᓂᐧᐃ ᔓᓂᔭ ᐃᐃᒪ 

ᑲᓇᑕ ᒪᔥᑭᑭᐧᐃ ᐸᒥᓂᑫᐧᐃᓂᒃ. 
 

ᐅᐅᒪ ᑫᑯᓇᓐ ᑲᑕᔑᓐᒋᑲᑌᑭᓐ ᑲᐧᐃᓐ ᒣᐧᒣᒡ ᐅᓐᒋᒪᑲᓯᓄᓐ 

ᐊᓄᑭᐧᐃᓂᒃ ᑲᓇᑕ ᒪᔥᑭᑭᐧᐃᑭᒪᐧᐃᓂᒃ. 

http://www.poetproject.ca/


 

ᐊᓐᑎ ᐧᐁᓐᒋᒪᑲᒃ ᐅᓀᒋᑫᐧᐃᓐ 

ᑫᔑᐅᓀᒋᑲᑌᒃ ᐊᓐᑕᐧᐃᐃᑯᐧᐃᓐ? 

ᐅᓐᑌᕆᐅ ᐅᑐᓇᑯᓂᑲᓐ ᐃᔑᓂᑲᑌᓂ ᒪᔥᑭᑭᐧᐃ 

ᐸᒥᓂᑫᐧᐃ ᐅᔑᐱᐅᑎᓱᐧᐃᓐ ᐅᓇᑯᓂᑲᓐ 

ᑭᐅᓇᑌᐧᐊᓐ ᐅᓇᑯᓂᑲᓇᓐ ᐸᑭᑎᓂᑎᓱᐧᐃᓐ, 

ᑲᑲᔥᑭᑕᒪᓱᒡ ᒋᐅᓀᑕᒪᓱᒡ ᑲᔦ ᑲᐅᓀᒋᑫᑕᒪᐧᐊᒡ 

ᐊᓐᑕᐧᐃᐃᑯᐧᐃᓂᒃ. 
 

ᑭᐅᓇᑌᐧᐊᓐ ᒪᔥᑭᑭᐧᐃ ᐸᒥᓂᑫᐧᐃ 

ᐅᔑᐱᐅᑎᓱᐧᐃ ᐅᓇᑯᓂᑲᓂᒃ ᑲᐊᐸᑕᒃ ᑭᐧᓀᔥ 

ᑲᑕᔑᑲᓇᐧᐁᓂᒥᐧᑕ ᑭᒋᐊᐧᐃᑲᒥᑯᒃ, ᑲᔦ ᒥᓯᐧᐁ 

ᐅᓐᑌᕆᐅ. 
 
 
 
 
 
 
 
 
 

 



 

ᐧᐁᑯᓀᓐ ᑲᐃᒋᑲᑌᒃ 

“ᑲᑭᑲᔥᑭᑕᒪᓱᓯᒃ” ᒋᐅᓀᑕᒪᓱᑦ 

ᐅᓇᑕᐧᐃᐃᑯᐧᐃᓂᒃ? 

ᒥᐊᐧᐁ ᑲᐃᓂᒡ ᐧᐁᓀᓐ ᑲᑭᑲᔥᑭᑕᒪᓱᓯᒃ 

ᒋᑭᐅᓀᑕᒪᓱᒡ ᑭᔥᐱᓐ ᑲᐧᐃᓐ ᑲᑭᓇ ᐃᓂ 

ᐁᑭᓂᓯᑐᑕᓯᒃ ᑲᐃᔑᐧᐊᐧᐃᓐᑕᒪᐧᐃᒡ 

ᐅᓀᓐᑕᒧᐧᐃᓂᒃ, ᑲᔦ ᒋᓂᓯᑕᐧᐁᓐᑕᒃ ᑫᔑᓭᒡ ᐊᐱ 

ᐊᓐᑕᐧᐃᐃᒡ (ᑫᒪ ᐊᓐᑕᐧᐃᐊᑲᓂᐧᐃᓯᒃ).   
 

ᐧᐁᓀᓐ ᑲᐃᓇᑲᓂᐧᐃᒡ ᒋᑫᒋᓇᐧᐁᓂᒪᑲᓂᐧᐃᒡ ᐅᓄ 

ᑲᑭᓇ ᑲᔥᑭᐅᐧᐃᓇᓐ ᐁᐊᔭᒡ 

ᒋᓇᓇᑲᑕᐧᐁᑕᐧᑲᓂᑭᓐ ᑌᐧᐯ ᒋᑭᑐᑕᒪᓱᒡ.   
 
 
 

 
 
 
 



 

 
 

ᐧᐁᓀᓐ ᑫᐅᓀᑕᒃ ᑭᔥᐱᓐ 

ᒋᑫᒋᓇᐧᐁᑕᐧᑲᒃ ᒋᐅᓀᑕᒪᓱᔭᓐ 

ᓂᓇᑕᐧᐃᐃᑯᐧᐃᓂᒃ ᑫᒪ ᑲᐧᐃᓐ? 

ᐧᐃᓐ ᑲᐧᐃᐅᓇᑐᒡ ᐊᓐᑕᐧᐃᐃᐧᐁᐧᐃᓐ ᐸᐸᒥᓯ 

ᒋᓇᓇᑲᒋᐊᒡ ᑲᐊᑯᓯᓂᒡ ᐊᓂᓐ ᐁᔑᑭᑫᓂᒪᒡ 

ᒋᑭᐅᓀᑕᒪᓱᓂᒡ.  
 

ᐧᐃᓐ ᑫᑲ ᑕᐧᓴ ᑭᒪᔥᑭᑭᐧᐃᓂᒻ ᑕᐃᑭᑐ 

ᒋᐊᓐᑕᐧᐃᐃᑯᔭᓐ. ᒥᓇᐧᐊ ᐁᔥᑲᒻ ᒪᔥᑭᑭᐧᐃᓂ 

ᐅᑕᓄᓇᓐ ᑯᑕᑭᔭᓐ ᒪᔥᑭᑭᐧᐃ ᐊᓄᑭᐊᑲᓇᓇᓐ 

ᑕᐱᔥᑯ ᒪᔥᑭᑭᐧᐃᐧᑫ ᒋᓇᓇᑲᒋᐊᒡ ᐅᑕᑯᓯᓐ. 

 
 
 
 
 
 



 

 

ᓂᓐᑭᐧᐃᑕᒪᑯ ᑲᐧᐃᓐ ᓂᓐ ᓂᑲᑭ 

ᐅᓀᓐᑕᒪᓱᓯᓐ 

ᓂᓇᑕᐧᐃᐃᑯᐧᐃᓂᒃ. ᐊᓂᓐ 

ᑫᐃᔑᒋᑫᔭᓐ? 

ᐊᓐᑐᑕᒪᑫᓐ ᒋᓇᐱ ᓇᓇᑲᒋᒋᑲᑌᒃ 

ᒋᒧᔥᑭᓀᐱᐊᒪᓐ ᐃᔑᓂᑲᑌ “ᒧᔥᑭᓀᐱᐃᑲᓐ A” 

ᒋᐅᓐᑎᓇᒪᓐ ᐅᓐᑌᕆᐅ ᐧᐃᒋᐃᓀᓐᑕᒧᒥᑎᐧᐃᓐ 

ᑲᔦ ᒪᒪᐧᐃᐅᓀᑕᒧᐧᐃᓇᓐ ᐊᐱᑕᒪᑫᐧᐃᓂᒃ. 
 

ᐅᓐᑌᕆᐅ ᐧᐃᒋᐃᓀᓐᑕᒧᒥᑎᐧᐃᓐ ᑲᔦ 

ᒪᒪᐧᐃᐅᓀᑕᒧᐧᐃᓇᓐ ᐊᐱᑕᒪᑫᐧᐃᓐ 

ᑫᐃᔑᑲᓄᓂᐧᑕ ᑕᑯᐱᐃᑲᑌ ᐃᔥᐧᑲᔭᒡ 

ᐸᑭᑭᓂᑲᓂᒃ ᒪᓯᓇᐃᑲᓐ ᐅᐅᒪ. 
 

ᑲᐧᑫᒋᒻ ᑭᒪᔥᑭᑭᐧᐃᓂᒻ ᑫᒪ ᐊᓄᑭᐊᑲᓐ ᑲᐃᔑᑕᔭᓐ 

ᒋᐧᐃᑐᑲᐧᐃᒃ ᒋᒧᔥᑭᓀᐱᐃᑫᔭᓐ. 
 
 



 

 
 

 
 
 

ᐃᔑᓭ ᓇ ᒋᐅᓀᑕᒪᓱᔭᓐ 

ᓂᓇᑕᐧᐃᐃᑯᐧᐃᓐ ᐊᓇᐧᐃᓐ 

ᐁᓐᑕᔭᓐ ᑭᒋᐊᐧᐃᑲᒥᑯᒃ? 

ᑕᑭᐃᔑᓭ ᒋᐅᓀᓐᑕᒪᓱᔭᓐ ᑭᓇᑕᐧᐃᐃᑯᐧᐃᓂᒃ 

ᑭᔥᐱᓐ ᑌᐧᐯ ᑫᒋᓇᐧᐁᑕᑯᓯᔭᓐ ᒋᑭᑲᔥᑭᑐᔭᓐ 

ᒋᑭᐅᓀᑕᒪᓱᔭᓐ. 
 

ᑲᐧᐃᓐ ᑕᑲᓇᐧᐊᐸᒋᑲᑌᓯᓄᓐ ᐊᓐᑎ ᑲᐃᔑᑕᔭᓐ 

ᐧᐁᑯᓀᓐ ᑎᓄ ᐊᓐᑕᐧᐃᐃᑯᐧᐃ ᐅᓀᑕᒧᐧᐃᓇᓐ 

ᑫᑭᐅᓀᑕᒪᓱᔭᓐ. 
 
 
 
 
 

 



 
 
 

 

ᓂᓐᑭᐃᑯ ᑲᐧᐃᓐ 

ᓂᓐᑲᑭᐅᓀᓐᑕᒪᓱᓯᓐ 

ᒋᐱᑎᑲᓂᑯᔭᓐ ᑭᒋᐊᐧᐃᑲᒥᑯᒃ, 

ᒥᓇᐃᐧᐁ ᑲᐃᒋᑲᑌᒃ ᑲᐧᐃᓐ ᒋᑭ 

ᐅᓀᑕᒪᓱᔭᓐ 

ᓂᓇᑕᐧᐃᐃᑯᐧᐃᓂᒃ? 

ᑲᐧᐃᓐ. 
 

ᒥᐅᐧᐁ ᑲᐃᒋᑲᑌᒃ ᒪᔭ ᑫᑯᓐ ᑲᐃᑯ ᑲᔥᑭᒋᑲᑌᒃ 

ᐅᓀᓐᑕᒧᐧᐃᓐ. ᒥᑕᔥ ᐅᐅᐧᐁ ᐯᔑᐧᑫᒃ ᑫᑯᓐ 

ᑲᑲᔥᑭᑐᓯᐧᐊᓐ ᒋᐅᓀᑕᒪᓐ ᑯᑕᒃ ᐃᑕᔥ ᑫᑯᓐ 

ᒪᑭᐧᔕ ᑲᑭᔥᑭᑐᓇᑐᒃ ᒋᐅᓀᓐᑕᒪᓐ.  
 

ᒥᓇᐧᐊ ᑯᑕᒃ ᑲᐃᒋᑲᑌᒃ ᐸᑲᓐ ᒣᐧᑲ ᐊᐱ 

ᑲᐧᐃᐅᓀᒋᑲᑌᒃ. ᒥᐅᐧᐁ ᑲᐃᒋᑲᑌᒃ ᑭᑭᑲᔥᑭᑐᓐ 



 

ᑫᑯᓐ ᐁᑭᐅᓀᓐᑕᒪᐸᓐ ᐅᑕᓇᒃ ᒥᓇᐧᐊ ᑕᔥ 

ᑲᐧᐃᓐ ᒋᑭᐅᓐᒋ ᑲᔥᑭᑐᔭᓐ ᒋᐅᓀᓐᑕᒪᓐ. 
 

 
 
 

 
 
 

ᐳᔥᑫ ᑕᐧᓴ ᑭᑲᔥᑭᑐᓯᐧᐊᓐ 

ᒋᑭᐅᓀᑕᒪᓱᔭᓐ ᑲᑭᓇ ᐃᓂ 

ᑭᓇᑕᐧᐃᐃᑯᐧᐃᓇᓐ, ᑭᑕᔭᓐ 

ᒪᔥᑲᐧᐃᓯᐧᐃᓐ ᐊᓂᓐ ᑫᑭᐃᔑ 

ᐧᐊᐧᐁᓀᓐᑕᒪᓐ ᐱᑯ ᐊᐱ 

ᐊᓂᑲᔥᑭᑐᔭᓐ ᒋᑭᐊᓂ ᑐᑕᒪᓐ. 

 

 
 



 
 
 
 

ᓂᓐᑭᐊᓄᓇ ᑲᐅᓇᑭᒥᒡ 

ᑫᓴᑲᑭᓇᒪᑫᒡ ᒋᐸᒥᓂᑫᑕᒪᐧᐃᔑᒡ 

ᑫᐃᔑ ᑲᓇᐧᐁᓐᑕᑯᓯᔭᓐ. ᒥᓇᐅᐧᐁ 

ᑲᐃᒋᑲᑌᒃ ᑲᐧᐃᓐ ᓂᓐ 

ᒋᑭᐅᓀᓐᑕᒪᓱᔭᓐ 

ᓂᓇᑕᐧᐃᐃᑯᐧᐃᓂᒃ? 

ᑲᐧᐃᓐ 
 

ᐊᐱ ᐅᔑᐱᐅᑎᓱᔭᓐ ᑲᐅᓇᑭᒥᒡ ᑫᓴᑲᑭᓇᒪᑫᒡ 

ᑫᐸᒥᓂᑫᑕᒪᐧᐃᒃ ᑲᑭᐅᓀᓂᒪᒡ ᑫᐅᓀᒋᑫᑕᒪᐧᐃᒃ 

ᐊᐱ ᐃᔑᓭᒃ ᒋᐊᓐᑕᐧᐃᐃᑯᔭᓐ ᐊᐱ ᑲᔥᑭᑐᓯᐧᐊᓐ 

ᒋᑭᐅᓀᑕᒪᓱᔭᓐ. 
 

ᑲᑭᐅᔑᐱᐅᑎᓱᔭᓐ ᑫᐧᐃᑐᑲᐧᐃᒃ ᑲᐅᓇᑭᒥᒡ 

ᑫᓴᑲᑭᓇᒪᑫᒡ ᑫᐸᒥᓂᑫᑕᒪᐧᐃᒃ ᑲᐧᐃᓐ ᑲᐃᒋᑲᑌᒃ 



 

ᑫᑯᓐ ᐁᑭᑐᑕᒪᓱᓯᐧᐊᓐ, ᑲᔦ ᐊᐧᐁ ᑲᑭᐅᔑᐱᐧᐊᒡ 

ᑫᐸᒥᓇᒪᐧᐃᒃ ᑲᐧᐃᓐ ᐧᐃᓐ 

ᑕᐃᔑᐸᑭᑎᓇᑲᓂᐧᐃᓯᓐ ᒋᐅᓀᑕᒪᐧᐃᒃ 

ᑭᓇᑕᐧᐃᐃᑯᐧᐃᓂᒃ. 

ᐧᐁᓀᓐ ᑫᐅᓀᓐᒋᑫᑕᒪᐧᐃᔑᒡ 

ᑲᔥᑭᑐᓯᐧᐊᓐ ᒋᐅᓀᑕᒪᓐ 

ᓂᓇᑕᐧᐃᐃᑯᐧᐃᓂᒃ? 

ᐅᐅᐧᐁ ᒪᔥᑭᑭᐧᐃ ᐸᒥᐃᐧᐁᐧᐃ ᐅᔑᐱᐅᑎᓱᐧᐃᓐ 

ᐅᓇᑯᓂᑲᓐ ᑕᑯᐱᐃᑲᓱᐧᐊᒃ ᐧᐁᓀᓇᒃ ᐃᑭ 

ᑲᒪᔥᑭᑭᐧᐃ ᐸᒥᐃᐧᑲ ᑫᑲᐧᑫᒋᒪᐧᐊᒡ: 
 

1. ᑲᑲᓇᐧᐁᓐᒋᑫᒡ 

2. ᑲᐅᓇᑭᒥᒡ ᑫᓴᑲᑭᓇᒪᑫᒡ ᑫᐸᒥᓂᑫᑕᒪᑫᒡ 

3. ᑫᐅᓀᓐᒋᑫᑕᒪᑫᒡ 

4. ᐅᐧᐃᑎᑫᒪᑲᓇᓐ ᑫᒪ ᑲᐧᐃᒋᑕᒪᒡ 

5. ᐅᑕᐱᓄᒋᔑᒥᒪ ᑫᒪ ᐅᓂᑭᐃᑯᒪ 

6. ᐅᓂᑭᐃᑯᒪ ᑭᔥᐱᓐ ᐁᑕ ᐸᑭᑎᓂᒡ 

ᒋᐧᐊᐸᒪᒡ  

7. ᐧᐁᓀᓐ ᐃᑯ ᐃᓇᐧᐁᒪᑲᓂᒪ 

8. ᐅᔑᐱᐃᑫᐧᐃᑲᒥᑯᒃ ᑲᐊᓄᑭᒡ 

ᐅᑲᓇᐧᐁᓐᒋᑫ ᑲᔦ ᐅᒥᓐᒋᒥᓂᑫᑕᒪᑫ    



 

ᓂᑕᒻ ᐊᐧᐁ ᑫᒪ ᐃᑭ ᑲᐅᔑᐱᐃᑲᓱᐧᐊᒡ ᒥᐅᑯ 

ᑫᐅᓀᒋᑫᑕᒪᐧᐃᐧᑲ, ᑭᔥᐱᓐ ᐃᔑᑲᔥᑭᑐᐧᐊᒡ 

ᒋᐅᓀᓐᒋᑫᑕᒪᐧᐃᐧᑲ, ᐧᐃᐧᐃᑐᑲᐧᐃᐧᑲ, ᑲᔦ 

ᒋᐧᑲᔭᓐᒋᐧᐊᒡ ᒋᐅᓀᑕᒪᐧᐃᐧᑲ. 

 

ᓂᐧᐃᐅᓀᓂᒪ ᐧᐁᓀᓐ ᑫᐅᓀᓐᑕᒃ 

ᓂᓇᑕᐧᐃᐃᑯᐧᐃᓐ ᐊᐱ 

ᑭᑲᔥᑭᑐᓯᐧᐊᓐ ᒋᐅᓀᑕᒪᓱᔭᓐ. 

ᐊᓂᓐ ᑫᔑᐅᓇᒋᑫᔭᐸᓐ? 

ᑲᑭᐧᐃᓐᑕᓐ ᐧᐁᓀᓐ ᐊᐧᐁ ᑫᒪ ᐧᐁᓀᓇᒃ 

ᑫᐧᐃᑐᑲᐧᐃᐧᑲ ᒋᒧᔥᑭᓀᐱᐊᒪᓐ ᒪᓯᓇᐃᑲᓐ 

ᑲᐅᓇᑭᒥᒡ ᑫᓴᑲᑭᓇᒪᑫᒡ ᑫᐸᒥᓂᑫᑕᒪᑫᒡ 

ᑎᐱᓇᐧᐁ ᐸᒥᐃᐧᐁᐧᐃᓂᒃ.  
 
 
 
 
 
 
 



 

 
 
 
 
 
 

ᐊᓂᓐ ᑫᑐᑕᒪᓐ ᑭᔥᐱᓐ ᒥᓂᑯᔭᓐ 

ᐊᓐᑕᐧᐃᐃᑯᐧᐃᓐ 

ᑲᐊᓐᑕᐧᐁᑕᓯᐧᐊᓐ? 

ᐧᐃᓐᑕᒪᐤ ᒪᔥᑭᑭᐧᐃᐧᑫ ᑫᒪ ᒪᔥᑭᑭᐧᐃᓂ. 
 

ᒪᑭᐧᔕ ᑭᔑᓭᑐᒃ ᑯᑕᒃ ᐧᐁᓀᓐ (ᑲᑭᐅᓇᑭᒥᒡ ᑯᑕᒃ 

ᑲᑭᐅᔑᐱᐃᑲᓱᒡ ᒋᐅᓀᒋᑫᑕᒪᐧᐃᒃ) ᐧᐃᓐ 

ᐁᑭᐃᑭᑐᐧᑫᓐ ᒋᐊᓐᑕᐧᐃᐃᑯᔭᓐ ᑲᑭᑲᔥᑭᑐᓯᐧᐊᓐ 

ᒋᐅᓀᑕᒪᓱᔭᓐ. ᑭᔥᐱᓐ ᑕᔥ ᐊᔕ 

ᑲᔥᑭᑕᒪᓱᐧᐊᓀᓐ, ᑭᑕᔭᓐ ᒪᔥᑲᐧᐃᓯᐧᐃᓐ ᑭᔥᐱᓐ 

ᐊᓐᑕᐧᐁᑕᒪᓐ ᒋᐱᒥᐊᓐᑕᐧᐃᐃᑯᔭᓐ ᑫᒪ 

ᒋᐊᓇᐧᐁᓐᑕᒪᓐ. 
 

ᑕᑭᐃᔑᓭᐸᓐ ᑲᔦ ᒋᑭᐧᐃᑐᑲᑯᔭᓐ ᑫᔭᐱ 

ᒋᐧᐊᐧᐃᓐᑕᒪᑯᔭᓐ ᐊᓐᑕᐧᐃᐃᐧᐁᐧᐃᓐ. 



ᑭᒪᔥᑭᑭᐧᐃᐧᑫᒻ ᑫᒪ ᒪᔥᑭᑭᐧᐃᓂ 

ᒋᐅᓐᑎᓂᑫᑕᒪᐧᐃᒃ ᐅᐅᐧᐁ ᐧᐃᓐᑕᒪᑫᐧᐃᓂ. 
  



 

ᓂᑭᑫᓐᑕᓐ ᐧᐁᑯᓀᓐ ᑎᓄ 

ᐊᓐᑕᐧᐃᐃᐁᐧᐃᐧᓇᐣ 

ᑫᐊᓐᑕᐧᐁᑕᒪᓐ (ᑫᒪ ᑲᐧᐃᓐ) ᐧᐁᑎ 

ᐊᓂᓂᑲᓐ. ᐊᓂᓐ ᑫᑐᑕᒪᐸᓐ? 

ᑭᑕᑲᓄᓇ ᑲᑭᐅᔑᐱᐃᑲᓱᒡ ᒋᐅᓀᒋᑫᑕᒪᐧᐃᐧᑲ 

ᑌᐧᐯ ᒋᑭᑫᓐᑕᒧᐧᐊᒡ ᑲᔦ ᒋᓂᓯᑐᑕᒧᐧᐊᒡ 

ᑲᐃᔑᐊᓐᑕᐧᐁᑕᒪᓐ. ᑭᔥᐱᓐ ᑫᑯᓐ ᐅᓐᒋᔑᔭᔭᓐ 

ᑲᔦ ᑭᐸᑯᓭᓐᒋᑫᐧᐃᓐ ᑕᐧᑭᒪᑲᒃ, ᐃᑭ ᑕᔥ 

ᑲᑭᐅᔑᐱᐃᑲᓱᐧᐊᒡ ᒋᐅᓀᒋᑫᑕᒪᐧᐃᐧᑲ 

ᐅᑲᐱᒥᓂᔕᐊᓇᐧᐊ ᑭᐸᑯᓭᓐᑕᒧᐧᐃᓇᓐ 

ᑫᐃᔑᐊᓐᑕᐧᐃᐃᑯᔭᓐ (ᑭᔥᐱᓐ ᑭᑲᔥᑭᒋᑲᑌᒃ 

ᒋᑭᑐᒋᑲᑌᒃ). 
 

ᒋᑲᓄᓇᐧᑕ ᑲᑭᐅᔑᐱᐃᑲᓱᐧᐊᒡ 

ᒋᐅᓀᒋᑫᑕᒪᐧᐃᐧᑲ ᒥᑕᔥ ᑲᔦ ᑫᐃᔑᒋᑫᔭᐸᓐ 

ᒋᐅᔑᐱᐊᒪᓐ ᑭᐸᑯᓭᑕᒧᐧᐃᓇᓐ.  
 
 
 
 
 



 

ᑲᐧᐃᓐ ᓂᑭᑫᓐᑕᓯᓐ 

ᑫᐃᔑᐊᓐᑕᐧᐁᑕᒪᓐ ᑫᒪ 

ᑫᐃᔑᐊᓐᑕᐧᐁᑕᓯᐧᐊᓐ 

ᐊᓂᓂᑲᓐ. ᐊᓂᓐ ᑫᑭᐃᔑᒋᑫᔭᓐ? 

ᑲᑲᓄᔑᒃ ᑲᑭᐅᔑᐱᐃᑲᓱᐧᐊᒡ ᑫᐅᓀᒋᑫᑕᒪᐧᐃᐧᑲ 

ᑲᑭᒋᓀᓐᑕᒪᓐ ᑲᔦ ᑭᑌᐧᐯᑕᒧᐧᐃᓇᓐ. ᑭᔥᐱᓐ 

ᑲᐅᓀᒋᑫᑕᒪᐧᐃᐧᑲ ᑲᐧᑫᒋᒥᓐᐧᑕ ᒋᐅᓀᑕᒪᐧᐃᐧᑲ 

ᑲᔦ ᑕᔥ ᑭᑫᓐᑕᓯᐧᑲ ᑲᐃᔑᐸᑯᓭᓐᑕᒪᓐ ᐅᐅᒪ 

ᑭᑎᔑᓭᐧᐃᓂᒃ, ᑕᐃᔑᒋᑫᐧᐊᒃ ᒋᐅᓀᓐᒋᑫᐧᐊᒡ 

ᑫᐃᔑᒥᓄᓭᔭᓐ. ᑫᑭᐅᒋ ᑭᑫᑕᒧᐧᐊᒡ 

ᑫᐃᔑᒥᓄᓭᔭᓐ, ᑲᐅᓀᒋᑫᑕᒪᐧᐃᐧᑲ 

ᐅᑲᓇᓇᑲᑕᐧᐁᑕᓇᐧᐊ ᑲᑭᒋᓀᑕᒪᓐ ᑲᔦ 

ᑭᑌᐧᐯᑕᒧᐧᐃᓇᓐ (ᑲᔦ ᑯᑕᑭᔭᓐ ᑫᑯᓇᓐ). 
 

ᒥᓇᐧᐊ ᐃᔥᐧᑲᑲᓄᓇᐧᑕ ᑫᐅᓀᒋᑫᑕᒪᐧᐃᐧᑲ, 

ᑭᑕᑭᐅᔑᐱᐊᓇᓐ ᑫᑯᓇᓐ ᑲᑭᒋᓀᑕᒪᓐ ᑲᔦ 

ᑭᑌᐧᐯᑕᒧᐧᐃᓇᓐ ᑫᒪ ᑲᔦ ᒋᔑᑲᓇᐧᐁᑕᐧᑲᑭᓐ 

ᑭᒪᔥᑭᑭᐧᐃ ᑎᐸᒋᒥᑯᐧᐃᓂᒃ ᑲᐃᔑ 

ᐅᔑᐱᐃᑲᑌᑭᓐ. 



 

 

 

ᑕᓯᓐ ᑫᑯᓇᓐ ᑫᒪᒥᑐᓀᑕᒪᓐ: 
 

 

ᐊᐧᐃᔭ ᑲᑲᔥᑭᑕᒪᓱᒡ ᒋᐅᓀᑕᒪᓱᒡ 

ᒋᐊᓐᑕᐧᐃᐃᒡ ᑭᔥᐱᓐ ᑲᑭᓇ (1) 

ᐃᔑᑲᔥᑭᑐᒡ ᒋᓂᓯᑐᑕᒃ 

ᑲᐧᐃᓐᑕᒪᐧᐊᑲᓂᐧᐃᒡ ᐅᓀᓐᑕᒧᐧᐃᓂ, 

ᒥᓇᐧᐊ (2) ᐁᑲᔥᑭᐅᒡ ᒋᓂᓯᑕᐧᐁᓐᑕᒃ 

ᑫᐃᔑᓇᑭᔥᑲᒃ ᐅᑐᓀᓐᑕᒧᐧᐃᓂᒃ. 

 
 

 

ᑭᔥᐱᓐ ᑫᒋᓇᐧᐁᓐᑕᓯᐧᐊᓐ, ᑭᑕᑲᐧᑫᒋᒪ 

ᑭᒪᔥᑭᑭᐧᐃᓂᒻ ᐧᐁᑯᓀᓐ ᑎᓄ 

ᐊᓐᑕᐧᐃᐃᑯᐧᐃᓐ ᑫᒪ ᐊᓐᑕᐧᐃᐃᑯᐧᐃ 

ᐅᓇᒋᑲᓐ ᑲᐧᐃᐃᔑ ᐧᐃᑐᑲᐧᐃᒃ. 

 
 

 

ᑲᑭᐅᔑᐱᐃᑲᓱᒡ ᑫᐅᓀᒋᑫᑕᒪᐧᐃᒃ 

ᑲᑭᐅᓀᓐᒋᑫᑕᒪᐧᐃᒃ ᑭᓇᑕᐧᐃᐃᑯᐧᐃᓂᒃ 

ᑭᔥᐱᓐ ᐁᑕ ᒥᑲᒪᑯᔭᓐ ᐁᑲᔥᑭᑐᓯᐧᐊᓐ 

ᒋᑭᐅᓀᑕᒪᓱᔭᓐ ᑭᓇᑕᐧᐃᐃᑯᐧᐃᓂᒃ. 



 

 

 

 

 

ᑲᑭᓇᑐᑕᒪᑫ ᒋᓇᐱ ᓇᓇᑲᒋᒋᑲᑌᒃ 

ᑲᑭᐃᑯᔭᓐ ᑲᑭᑐᑕᒪᓱᓯᐧᐊᓐ 

ᐅᓀᓐᑕᒧᐧᐃᓂᒃ ᐃᐃᒪ ᐅᓐᑌᕆᐅ 

ᐧᐃᒋᓀᑕᒧᒥᑎᐧᐃᓐ ᑲᔦ 

ᒪᒪᐧᐃᐅᓀᑕᒧᐧᐃᓇᓐ ᐊᐱᑕᒪᑫᐧᐃᓂᒃ. 

 
 

 

ᑲᑲᔥᑭᑕᒪᓱᓯᒃ ᐅᓀᒋᑫᑕᒪᓱᐧᐃᓂᒃ 

ᐯᔑᐧᑫᒃ ᑫᑯᓐ ᑲᐧᐃᓐ ᑭᑎᔑᔭᓯᓐ ᑯᑕᑭᔭᓐ 

ᑫᑯᓇᓐ ᒋᑭᐅᓀᓐᑕᓯᐧᐊᓐ, ᑫᒪ ᑲᑭᓇ 

ᐅᓀᓐᑕᒧᐧᐃᓇᓐ. 

 
 

 

ᐯᔑᐧᑲ ᑲᑭᐅᓐᒋ ᑲᔥᑭᑕᒪᓱᓯᐧᐊᓐ 

ᒋᐅᓀᑕᒪᓱᔭᓐ ᑲᐧᐃᓐ ᑭᑎᔑᔭᓯᓐ ᑲᐧᐃᓐ 

ᐧᐃᑲ ᒥᓇᐧᐊ ᒋᑭᐅᓀᑕᒪᓱᔭᓐ. 

 
 

 
ᑲᑲᓇᐧᐁᓂᒥᑯᔭᓐ ᑭᒋᐊᐧᐃᑲᒥᑯᒃ ᑲᐧᐃᓐ 

ᑲᐃᓀᓂᒥᑯᓯᓐ ᐁᐧᐸᓇᐧᐃᒋᑫᔭᓐ 



 

ᒋᐅᓀᑕᒪᓱᔭᓐ ᑭᓇᑕᐧᐃᐃᑯᐧᐃᓂᒃ. 

 

 

 

 

ᑭᔥᐱᓐ ᐧᐸᓇᐧᐃᒋᑫᔭᓐ ᒋᐅᓀᑕᒪᓱᔭᓐ, 

ᑲᑭᐅᔑᐱᐃᑲᓱᒡ ᑫᐅᓀᒋᑫᑕᒪᐧᐃᒃ ᐧᐃᓐ 

ᑲᐅᓀᓐᒋᑫᑕᒪᐧᐃᒃ. 

 
 

 

ᑭᓐ ᑲᑭᐅᓀᓂᒪ ᑫᐅᓀᒋᑫᑕᒪᐧᐃᒃ 

ᒋᐅᓇᑐᔭᓐ ᒋᐅᔑᐱᐅᑎᓱᔭᓐ 

ᑲᐅᓇᑭᒥᒡ ᑫᓴᑲᑭᓇᒪᑫᒡ 

ᑫᐸᒥᓂᑫᑕᒪᐧᐃᒃ.  

 
 

 

ᑭᔥᐱᓐ ᑭᑫᓐᑕᒪᓐ ᑎᓄ 

ᐊᓐᑕᐧᐃᐃᐧᐁᐧᐃᓇᓐ ᑲᐊᓐᑕᐧᐁᑕᒪᓐ 

ᑫᒪ ᐊᓐᑕᐧᐁᑕᓯᐊᐧᓐ ᐊᓂᓂᑲᓐ, 

ᐧᐃᓐᑕᒪᐤ ᑲᐅᓀᒋᑫᑕᒪᐧᐃᐧᑲ. 

 
 

 
ᐧᐃᓐᑕᒪᐧᐃᒃ ᑲᐅᓀᒋᑫᑕᒪᐧᐃᐧᑲ 

ᑲᑭᒋᓀᑕᒪᓐ ᑲᔦ ᑭᑌᐧᐯᑕᒧᐧᐃᓇᓐ. 



ᐊᓂᔥ ᐧᐃᓇᐧᐊ ᐸᐸᒥᓯᐧᐊᒃ 

ᒋᐱᒥᓂᔕᐊᒧᐧᐊᒡ ᑭᐸᑯᓭᓐᑕᒧᐧᐃᓇᓐ 

ᒋᔑᐧᐃᑐᑲᐧᐃᐧᑲ ᒋᔑᒥᓄᓭᔭᓐ. 

 
 

ᑫᔭᐱ ᐧᐃᓐᑕᒪᑫᐧᐃᓇᓐ: 

The PoET Project Website 
www.poetproject.ca 

 
Consent and Capacity Board of Ontario 

www.ccboard.on.ca 
(416) 327-4142 

 
Ministry of Long Term Care 

www.ontario.ca/page/ministry-long-term-care 
1-800-268-1153 

 
Advocacy Centre for the Elderly 

advocacycentreelderly.org 
1-855-598-2656 

 

Speak Up Ontario 
www.speakupontario.ca 

 
 

http://www.poetproject.ca/
http://www.ontario.ca/page/ministry-long-term-care
tel:1-800-268-1153
http://www.speakupontario.ca/


 

  
 
 
 
 
 
 
 

 


